
GOUVÈNÈ CUOMO PIBLIYE RAPÒ PWOGRÈ FEN DANE SOU ANGAJMAN ETA A POU ANTREPRIZ KI SE 

PWOPRIYETE MINORITE AK FANM 

 

Inisyativ Eta a Ede Reyalize To Itilizasyon MWBE ki pi Wo yo  

 

Gouvènè Andrew M. Cuomo jodi a te pibliye rapò pwogrè fen dane sou angajman New York pou biznis ki 

se pwopriyete minorite ak fanm (MWBE) kap patisipe yo eki montre eta a te depase objektif pou l ofri 20 

pousan kontra piblik yo bay MWBE.  

 

“Ane sa, Eta New York fyè non sèlman paske li te reyalize objektif nou an men tou paske li te depase li 

pou ogmante patisipasyon antrepriz ki se pwopriyete minorite ak fanm nan kontra piblik yo nan yon 

pousantaj 20 pousan,” te deklare Gouvènè Cuomo. “Divèsite ki genyen nan eta sa se youn nan pi gwo 

atou nou, epi nou rete angaje pou n devlope opòtinite ak bay sipò pou biznis nan tout kominote yo. Lè 

biznis sa yo pwospere, yo kreye dyòb epi ponpe aktivite ekonomik, ki nan benefis tout eta a.” 

 

Gouvènè a te anonse nan mwa oktòb itilizasyon MWBE nan kontra piblik te rive nan chif rekò 21,06 %. 

Antou, $1.488 milya nan kontra ki soti nan yon total 97 ajans ak otorite piblik te ale jwenn MWBE nan 

lane fiskal 2012-1013. Pandan depans jeneral gouvenman bese apati lane 2011, kantite lajan MWBE yo 

fè monte 1,1 milya pou lane 2010-11 ak 486 milya pou lane 2006-7. 

 

Ekip la te ankouraje yon kantite inisyativ esansyèl, tankou yon sistèm rapò sou entènèt amelyore, yon 

pwosesis sètifikasyon modènize, ak yon ogmantasyon sansiblizasyon ede ogmante itilizasyon MWBE ki 

depase objektif 20 pousan Gouvènè a te tabli nan premye mesaj State of the State li a.  

 

Reyalizasyon pou lane 2013 ak Plis Ankò 

 

Anons mwa oktob la te pi gwo nouvèl ane a ki wè yon kantite reyalizasyon nan efò pou n angaje plis 

antrepriz komèsyal nan eta a. 

 

Nan mwa septanm, responsab transpò te rapòte pousantaj antrepriz MWBE ki tap patisipe nan emisyon 

bon Konsèy Metropolitan Transportation Authority (MTA) yo te gen yon ogmantasyon 35 pousan. 

Mwa oktòb la te wè plizyè milye Nouyòkè patisipe pou twazyèm lane yo nan MWBE chak ane eta a, kote 

yo aprann pwosedi acha Eta a, patisipe nan seyans enfòmasyon, epi konekte ak moun kap pran desizyon 

nan sektè piblik ak prive yo pou devlope biznis yo epi ogmante konpetitivite. Nan fowòm ane sa te gen 

yon diskou enpòtan antreprenè R. Donahue Peebles, pwopriyetè The Peebles Corporation, pi gwo 

konpayi devlopman imobilye afriken-ameriken peyi a, epitou yon Specialty EXPO Track ki te bay 

enfòmasyon sou nouvo teknoloji ak pwodi inovasyon nan mache kap gwosi tankou enfrastrikti, ray tren 

gwo vitès, patenarya piblik-prive elatriye. Nouvo opòtinite pou fè rezo pèmèt biznis rankontre ak 

prensipal moun nan sektè prive ak piblik New York kap pran desizyon. 

 

Nan mwa novanm, Gouvènè Cuomo te anonse kreyasyon pwogram prè “Bridge to Success” ki pral bay 

MWBE kalifye yo resous  akoutèm yo bezwen pou patisipe nan oziwon $1milya opòtinite kontra ak Eta 

New York. Eta a te pibliye Gid Resous “Opportunities Start Here!” la ki bay enfòmasyon san parèy pou 

biznis, tankou imaj enstantane konpile plis pase 100 ajans ak otorite gouvenman, kowòdone pou 

kontakte anpwaye, ak enstriksyon sou kijan biznis ka jwenn sètifikasyon nan Eta New York.  

 

Reyalizasyon objektif 20%, ki se yon gwo bagay, se kòmansman an, te ajoute Cuomo. Nou kenbe 

angajman nou pou aplani teren an pou plizyè milye ti biznis epi louvri pòt pou pi gwo aktivite ekonomik 

ak devlopman dyòb. “Siksè plizyè milye antrepriz ki se pwopriyete minorite- ak fanm- kap chèche fè 

konpetisyon epi vanse sou mache a enpòtan anpil pou bouste kwasans ekonomik ak asire pwosperite 

nan tout kominote nou yo atravè eta a.” 

 

Nan lane 2011, Gouvènè Cuomo te kreye ak yon dekrè egzekitif yon ekip nan tout eta pou chèche 

mwayen pou elimine baryè ak ogmante patisipasyon MWBE kontra piblik. Mezi a te yon repons rapid 

pou yon etid variyete nan lane 2010 ki te jwenn anpil MWBE te “soufri diskriminasyon nan zafè biznis 

plis fwa lontan pase biznis ki pa MWBE.” 

